
				এই পাতাটির মুদ্রণ সংশোধন করা প্রয়োজন। 
১২ ডিসেম্বর ] ه لا • • {
હૈં
বন্ধু,
পীড়িত ছিলাম বলিয়া কিছুদিন পত্র বন্ধ ছিল। সম্প্রতি কলিকাতায় আসিয়া ঘুরপাক খাইয় বেড়াইতেছি। বিসর্জন নাটকের অভিনয় হইবে ; আমি রঘুপতি সাজিব, সেইজন্য সঙ্গীতসমাজের অনুরোধে পড়িয়া শিলাইদহের বিরহ স্বীকার করিয়া এই পাষাণপুরীর বন্ধনে ধরা দিয়াছি। যত পার তোমার খবর আমাকে পাঠাইবে— তন্ন তন্ন বিবরণের জন্য আমি ক্ষুধাতুর— কোন কথা সামান্য জ্ঞান করিয়া বাদ দিয়ে৷ না । তোমার কীৰ্ত্তিকাহিনীর মহাভোজের কণাটুকু হইতেও আমি বঞ্চিত হইতে চাই না । ত্রিবেদী তোমার নবপ্রকাশিত পুস্তিক হইতে একটা প্রবন্ধ লিখিতে ইচ্ছুক হইয়াছেন— এ সম্বন্ধে আলোচনার জন্য র্তাহার সহিত একবার দেখা করিব ।
আমার গল্পের দ্বিতীয় খণ্ড আর দিন দশেকের মধ্যেই
বাহির হইয়া যাইবে । দুইখণ্ড তোমার হস্তগত হইলে নির্বাচন করিবার সুবিধা হইবে। আমার রচনা-লক্ষ্মীকে তুমি
জগৎ-সমক্ষে বাহির করিতে উদ্যত হইয়াছ— কিন্তু তাহার বাঙ্গলা-ভাষা-বস্ত্রখানি টানিয়া লইলে দ্রৌপদীর মত সভাসমক্ষে তাহার অপমান হইবে না ? সাহিত্যের ঐ বড় মুস্কিল—
>b"

